
ABSTRAK 

 
 

Keberhasilan sektor ekonomi secara makro di Bandar Batam belum disertai dengan 

meningkatnya kesejahteraan penduduknya. Hal ini ditunjukkan dengan permasalahan 

sosioekonomi masyarakat di Bandar Batam. Matlamat kajian ini adalah mencadangkan 

kerangka pentadbiran Bandar Batam bagi kesejahteraan hidup masyarakat Bandar 

Batam. Terdapat empat objektif kajian iaitu (1) Bagaimanakah keadaan pentadbiran 

bandar Batam, Pembangunan ekonomi dan sosioekonomi masyarakat Bandar Batam, 

(2) Mengkaji hubungan antara pentadbiran Bandar Batam terhadap pembangunan 

ekonomi di Bandarnya, (3) Mengkaji hubungan antara pentadbiran Bandar Batam 

terhadap pembangunan sosio-ekonomi masyarakat, dan (4) Membentuk kerangka 

pentadbiran Bandar Batam ke arah pembangunan sosioekonomi masyarakatnya. 

Dalam penyelidikan ini, penyelidik menggunakan penggabungan antara kaedah 

kuantitatif dan kaedah kualitatif. Populasi dalam penelitian ini adalah penduduk di 3 

(tiga) wilayah iaitu wilayah tengah diwakili oleh Kecamatan Batu Aji, wilayah pinggir 

diwakili kecamatan Punggur, dan wilayah pulau sekitar diwakili Kecamatan Belakang 

Padang dengan jumlah populasi keseluruhan 435,063 penduduk. Data primer 

diperoleh penyelidik melalui sampel dari masyarakat menggunakan teknik cluster 

sampling dengan saiz sampel untuk penyelidikan ini adalah 380 orang. Data sekunder 

adalah data laporan realisasi pendapatan, belanja dan pembiayaan daerah serta PDRB 

berdasarkan laporan kewangan Kerajaan  Kota Batam yang berada dalam area rentang 

waktu tahun 2011-2017. Dalam penyelidikan ini digunakan instrumen yang 

merupakan temu bual, dokumentasi dan soal selidik. Analisis data yang digunakan 

meliputi analisis kondisi dan analisis statistik menggunakan pendekatan Partial Least 

Squares (PLS). Hasil penelitian menunjukkan penemuan bahawa (1) Profil 

pentadbiran Bandar Batam, Pembangunan ekonomi dan sosioekonomi masyarakat 

Bandar Batam mengalami peningkatan dalam tujuh tahun tersebut, (2) Bajet 

Pentadbiran tidak memiliki hubungan dan pengaruh signifikan terhadap 

Perkembangan Sosioekonomi, (3) Bajet pentadbiran melalui pelbagai komponen di 

dalamnya yang meliputi Hasil asli wilayah dan Belanja Modal secara sinergis 

mempengaruhi perkembangan ekonomi beserta komponen di dalamnya baik itu PDRB 

mahupun Penyerapan Tenaga Kerja, (4) Belum terbentuk rangka pentadbiran bandar 

Batam yang mapan ke arah perkembangan sosioekonomi masyarakat di Bandar Batam 

disebabkan peningkatan ekonomi sebagai kesan positif dari dasar Bajet pentadbiran 

tidak dapat meningkatkan perkembangan sosioekonomi. Objektif terakhir kajian ini 

dicadangkan kerangka pentadbiran Bandar Batam bagi kesejahteraan hidup 

masyarakat yang cuba dibangun atas perancangan Bajet yang konsisten dan berfokus. 

Kerangka pentadbiran dibangunkan untuk memperkuat bidang pendidikan, kesihatan, 

ekonomi, dan infrastruktur ke arah pembangunan sosioekonomi masyarakat di Bandar 

Batam. Pelbagai dasar dan langkah strategik dalam model diarahkan kepada sektor 

yang produktif melalui dasar afirmatif dan pembangunan yang berkeadilan supaya 

menyentuh hingga ke masyarakat pedesaan yang menjadi prioriti. 

BAB I 
 
 
 
 

PENGENALAN 
 
 
 
 

1.1   Pengenalan 
 
 

Batam merupakan sebuah bandar pentadbiran yang bermula dari sebuah pekan kecil, 

yang didiami oleh sebahagian besar golongan petani, nelayan, pekerja kerajaan dan 

peniaga. Kemudian Batam membangun menjadi sebuah pusat pentadbiran yang 

penting di Indonesia. Kerajaan Indonesia bertanggungjawab sepenuhnya menjadikan 

Bandar Batam iaitu dari sebuah pekan kecil kepada pusat pembangunan 

perindustrian yang maju. Proses ini berjalan dengan cepat sehingga Bandar Batam 

telah berkembang menjadi sebuah bandar antara destinasi utama pencari pekerjaan 

selain dari kota Jakarta.  

Pada awalnya, penduduk sekitar tidak dapat menikmati dan mempunyai 

akses yang mudah kepada sistem dan struktur ekonomi yang terdapat di bandar itu. 

Keadaan ini telah menjejaskan sistem dan struktur ekonomi Bandar Batam. Bekalan 

bahan mentah sukar diperolehi dan tidak dapat disediakan oleh masyarakat. 

Impaknya, Batam dikatakan hampir tidak mempunyai hubungan ekonomi dengan 

wilayah sekitarnya dan pedalaman. Hubungan sesebuah wilayah dengan wilayah 

yang lain sangat penting, kerana ianya akan mempengaruhi perkembangan sesebuah 

bandar. Kenyataan ini disokong oleh Dewi, Shinta, Indrajaya, dan Djyastra (2015), 

yang menyatakan semakin besar tahap pembangunan suatu negara menunjukkan 

negara tersebut semakin maju dan berkembang. Walau bagaimanapun dasar kerajaan 

Indonesia akhirnya berjaya menjadikan Batam sebagai antara bandar pentadbiran 

dan perindustrian yang terpenting di Indonesia. Dengan pembangunan yang semakin 

berjaya dianjurkan oleh pentadbiran Bandar Batam, kemampuan sektor awam dan 

swasta juga meningkat, seperti dalam merancang dan melaksanakan pelbagai aktiviti 

atau projek fizikal atau kemampuan dana untuk membiayainya. Manakala dalam 

aspek lain, kemampuan dana pentadbiran didapati merosot. Oleh yang demikian, 

pentingya reka bentuk pembangunan, terutamanya bentuk dan aktiviti projek 

dirancang dengan baik kerana memberi sumbangan yang besar kepada pihak awam 

dan  swasta. 

Walaupun terdapat kejayaan dalam sektor ekonomi secara makro di Batam, 

namun kejayaan ini tidak dapat dikecapi sepenuhnya oleh penduduknya. Dengan 

kata lain, sungguhpun keadaan ekonomi di Batam telah meningkat ekoran dari 

galakan kerajaan Indonesia, namun sumbangannya kepada masyarakat dalam aspek 

meningkatkan kualiti hidup tidak memberangsangkan. Kesejahteraan hidup 

penduduknya masih lagi rendah terutama dari aspek sosioekonomi. Ini dapat dilihat 

melalui hasil kajian yang menunjukkan bahawa kadar pembangunan manusia di 

Bandar Batam dalam dimensi kebajikan tidak meningkat dengan ketara dalam 

tempoh 10 tahun (BPPS, 2017). 

Matlamat kajian ini adalah untuk mencadangkan kerangka pentadbiran 

Bandar Batam bagi kesejahteraan hidup masyarakat. Kesan yang dianggarkan  

adalah lebih kepada positif iaitu memberi impak dari sudut peningkatan 

pembangunan ekonomi keluarga, peningkatan peluang pekerjaan, pendidikan kanak-

kanak, kesihatan, rekreasi dan sebagainya.  

 
 
1.2   Latar belakang Kajian 

 
Bandar Batam adalah kawasan yang berpotensi dengan kedudukan yang sangat 

strategik kerana ia berada di laluan perdagangan dunia dan berdekatan dengan 

negara jiran yang mempunyai pelabuhan perdagangan antarabangsa seperti 

Singapura dan Malaysia. Keadaan ini membawa kepada Kerajaan dalam susunan 

baru membangunkan pulau Batam sebagai kawasan perindustrian yang memiliki 

ketentuan khusus dalam bidang adat yang menjadikannya sebagai zon perdagangan 

bebas (free trade zone) di Indonesia. 

Pembangunan merupakan suatu proses perubahan secara multidimensional 

yang menurut Todaro dan Smith (2006) mencakup pelbagai perubahan mendasar 

atas struktur sosial, sikap-sikap masyarakat dan institusi-institusi nasional, di 

samping tetap mengejar akselerasi pertumbuhan ekonomi, penanganan kelompongan 

pendapatan, serta pembasmian kemiskinan. Demikian juga proses pembangunan 

yang dilakukan di Negara Indonesia bertujuan untuk mencapai masyarakat yang adil 

dan makmur. Hal ini bererti bahwa kesejahteraan masyarakat adalah tujuan penting  

penyelenggaraan pembangunan. 

Kerajaan Indonesia telah menjadikan Batam sebagai peneraju utama 

ekonomi nasional yang kini sedang menjalani pemulihan ekonomi. Dianggarkan 

sehingga akhir tahun 2014, sumbangan dari cukai penghasilan sebanyak Rp 5 triliun 

(RM 1.427.867,65) dan diharapkan sasaran pertumbuhan ekonomi Batam tahun 

2014sebanyak 7.5 peratus dapat dihasilkan (BAPPEKO , 2014). 

Kewujudan perindustrian di suatu wilayah dalam skala perindustrian besar 

mahupun skala perindustrian kecil akan memberi kesan dan membawa perubahan 

terhadap keadaan sosial ekonomi masyarakat sekitarnya. Sebagaimana dikemukakan 

oleh Supartoyo, Hendriani, dan Tatuh (2013),  peluang pekerjaan akan terbuka luas 

apabila ada penawaran pekerjaan dari perindustrian yang besar. Melaluinya akan 

membuka sama ada secara langsung atau tidak kesan dari pembukaan perindustrian. 

Keputusan pentadbiran di peringkat atasan, atas dasar politik, berjaya menjadikan 

Batam sebagai pusat pembangunan perindustrian. Pembangunan perindustrian di 

Batam sangat cepat dan maju. Impaknya, Batam berkembang menjadi pusat 

ekonomi yang sangat kuat dan menjadi tarikan utama kepada masyarakat untuk 

“mengadu nasib” atau mencari rezeki di bandarnya. Pertumbuhan jumlah penduduk 

di Bandar Batam semakin bertambah yang meliputi beberapa kecamatan (daerah) 

dapat dirujuk pada jadual 1.1. 

Jadual 1.1: Pembangunan Jumlah Penduduk Bandar Batam  

Kecamatan 
(Daerah) 

2016 
Penduduk Kota Batam (penduduk) 

Lelaki  Perempuan Jumlah 
Belakang Padang 9673 9565 19229 
Bulang 5246 4678 9924 
Galang 8412 7311 1572 
Sungai Beduk 37185 49506 86691 
Sagulung 43048 43145 242355 
Nongsa 131131 111224 173479 
Batam Kota 90564 82915 63133 
Sekupang 33362 29711 63133 
Batu Aji 33983 3135 65335 
Lubuk Baja 121954 121998 43952 
Total 514558 463188 977746 

Sumber . Badan Pusat Statistik 2016 

Jadual 1.1 menunjukkan jumlah penduduk lelaki adalah majoriti lebih tinggi 

dari penduduk perempuan. Menurut Sumarsono dan Rahmawati (2017), jumlah 

penduduk yang besar tersebut boleh dijadikan sumber manusia bagi pembangunan 

negara. Ekonomi akan berkembang apabila jumlah sumber manusia iaitu sebagai 

sumber tenaga kerja mencukupi. Namun dari segi lain pula, wujud beberapa 

kerisauan iaitu apakah jumlah penduduk yang besar menyumbang sebagai aset 

kepada pembangunan setempat. Nurlis (2016) jelas menyatakan bahawa penduduk 

merupakan beban bagi pembangunan. Hal ini berkaitan dengan peruntukan yang 

perlu disediakan oleh Kerajaan bagi memenuhi keperluan yang meningkat seiring 

dengan peningkatan jumlah pertumbuhan penduduk.  

Seiring dengan perkembangan ekonomi yang berlaku, Batam kemudiannya 

berkembang menjadi sebuah bandar utama bagi warga Indonesia untuk mencari 

pekerjaan selain dari Kota Jakarta. Pencari kerja ini terdiri dari warga Indonesia 

yang berasal dari wilayah jauh dari Batam serta wilayah sekitar termasuk penduduk 

yang tinggal jauh di pedalaman. Walau bagaimanapun harus diakui bahawa 

perkembangan ekonomi yang pesat bukan jaminan  yang baik semata-mata terhadap 

ciri sesuatu wilayah. Kadang kala wujud ketidaksejahteraan apabila peluang 

pekerjaan yang ditawarkan tidak dapat menampung jumlah tenaga baru yang 

meningkat setiap tahun. Menurut Wiliantara (2016), pada dasarnya pertumbuhan 

ekonomi wilayah berkaitan erat dengan peluang pekerjaan kerana faktor produksi 

tenaga kerja merupakan antara aset dan faktor yang penting bagi pertumbuhan 

ekonomi, selain dari modal (sumber alam) dan teknologi. Oleh itu, pertumbuhan 

penduduk harus diimbangi dengan peluang pekerjaan supaya tenaga kerja dapat 

diserap pada tahap yang paling tinggi. Berikut adalah jadual 1.2 yang menunjukkan 

Perkiraan Keperlun Pelaburan di Bandar Batam berdasarkan bidang. 

Jadual 1.2: Jangkaan Keperluan Pelaburan  di Bandar Batam Bermula 2005 – 2006 
berdasarkan bidang 

 
NO

. BIDANG PELABURAN % TERHADAP 
JUMLAH 

PERTUMBUHAN 
PDRB (%) 

1 Pertanian, penternakan, kehutanan dan 
perikanan 114.95 1.22  

7.92 
2 Hasil galian 16.78 0.18 5.33 
3 Perindustrian pengolahan 5,938.62 63.00 7.66 
4 Elektrik, gas dan air bersih 21.86 0.23 8.12 
5 Bangunan 129.18 1.37 6.13 
6 Perdagangan, hotel dan restoran 2,020.73 21.44 8.80 
7 Pengangkutan dan komunikasi 546.10 5.79 17.70 

8 Kewangan, persewaan dan 
perkhidmatan syarikat 543.20 5.76  

9.66 
9 Perkhidmatan lainnya 95.68 1.01 7.17 
 Jumlah 9,427.10 100.00 8.22 

Sumber. KADIN, 2006 
 

Jadual 1.2 menunjukkan data keperluan pelaburan yang telah dikeluarkan 

oleh Pihak Berkuasa Batam (OB) pada tahun 2005-2006. Jadual 1.2 menunjukkan  

jumlah pelaburan pada masa ini mencapai 32 juta dolar AS. Jumlah pelaburan 

sedemikian diperolehi dari pengurangan 20 peratus, 47 peratus dari sektor swasta 

domestik, dan 33 peratus pula dari swasta asing. Dari nilai pelaburan yang telah 

dicampur oleh sektor swasta, perindustrian telah menjadi pilihan utama yang 

menyumbang hampir 50 peratus. Berikutan itu, muncul semula di bidang 

perdagangan dan perkhidmatan, perumahan, pelancongan, dan kemudian pertanian 

merangkumi sub-sektor perikanan termasuk perikanan laut. 

Aktiviti ekonomi dilihat cukup mantap di Batam, mencerminkan struktur 

ekonominya yang baik di rantau ini iaitu sejumlah 71.60% adalah sumbangan sektor 

perindustrian pembuatan, 11.13% dari perdagangan; hotel dan restoran sebanyak 

4.90%, dari sektor kewangan sebanyak 3.47%, aktiviti ekonomi dalam 

pengangkutan dan komunikasi sebanyak 3.28%, bangunan sebanyak 1.99%, 

kawasan perkhidmatan dan aktiviti ekonomi pertanian masing-masing menyumbang 

sebanyak 1.62% (BPPS Batam, 2004). 

Merujuk kepada data perikanan yang sedia ada, nilai belanjawan perikanan 

pada tahun 2005 berjumlah 8,280,000 kg. Belanjawan ini merujuk kepada kawasan 

bandar adalah 4,020,620 kg (49%) dengan nilai sekitar 29.46 juta rupiah. Namun, 

harus diteliti bahawa sebahagian besar mereka yang menikmati hasilnya bukanlah 

nelayan tetapi peniaga. Perlu ditegaskan juga bahawa bahan mentah yang digunakan 

untuk keperluan perindustrian diimport (85.33 peratus dari import Batam) dari 

Singapura, Jepun, Amerika Syarikat, Perancis, Thailand dan sebagainya (KADIN 

Batam, 2006). 

Pertumbuhan ekonomi wilayah diukur dengan menggunakan Produk 

Domestik Regional Bruto (PDRB). Jumlah keseluruhan nilai barang dan 

perkhidmatan yang diperolehi dari seluruh aktiviti ekonomi yang dilakukan wilayah 

disebut PDRB (Jaya,& Dwirandra, 2014). Pembangunan produk Domestik Regional 

Bruto Bandar Batam atas dasar harga dapat dilihat dalam jadual 1.3 berikut. 

 
Jadual 1.3 

Produk Domestik Regional Bruto Bandar Batam Berdasarkan Kos Pada Tahun 
2012 - 2014 (USD) 

 
NO PELUANG USAHA 2012 2013 2014 % 

1 
  
  

Pertanian, Penternakan, 
Perhutanan dan Perikanan 
 

418.994,44 446.620,16 476.410,95. 1.18 

2 
  Hasil galian  44.495,29 48.219,55 50.389,17 0.12 

3 
  Perindustrian 20.500.820,98 23.122.174,27 24.253.904,43 60.01 

4 
  Elektrik, Gas & Air Bersih  239.699,91 292.524,79 320.181,97 0.79 

5 Bangunan  653.750,47 778.747,56 945.065,83 2.34 

6 
  

Perdagangan, Hotel & 
Restoran 7.618.046,23 9.602.820,01 10.622.143,70 26.28 

7 
  

Pengangkutan & 
Komunikasi 998.190,49 1.113.560,69 1.146.204,59 2.84 

8 
  
  

Kewangan, Persewaan dan 
Perkhidmatan  2.067.430,49 2.306.525,93 2.451.023,22 

 6.06 

9 
  

Perkhidmatan - 
Perkhidmatan  
  

481.285,98 553.024,88 626.966,88 1.55 

  PDRB 33.022.714,28 38.264.217,84 40.415.879,79  
Sumber. BAPPEKO, 2014 

Dari jumlah 1,900 buah syarikat terletak di Batam, lebih dari satu perempat 

terlibat dalam sektor perindustrian berat. Manakala sebanyak 521 syarikat lagi 

adalah seperti perindustrian peralatan penggerudian luar pesisir, komponen 

elektronik, bahan kimia untuk farmasi, minyak dan gas, tekstil, paip keluli, 

instrumen optik dan galangan kapal, wang tunai, komputer dan komponennya. 

Sebanyak 532 syarikat juga terlibat dalam sektor perdagangan dan perhotelan 

(BAPPEKO, 2014). 

Oleh itu, tidak hairanlah jika aktiviti ekonomi Batam dikuasai oleh sektor 

perindustrian yang berorientasikan eksport (sekitar 70 peratus) seperti yang 

terkandung dalam struktur Hasil Domestik (PDRB) Bandar Batam yang 

mensasarkan Batam menjadi sebuah bandar yang kaya, maju dan moden dengan 

nilai aktiviti ekonominya pada tahun 1999 mencapai 432,856,100 USD (BAPPEKO, 

2014). Walaupun dalam masa yang sama kemewahan ekonomi ini tidak dapat 

dinikmati sepenuh oleh penduduknya, lantaran sistem dan struktur ekonominya 

adalah terbatas dari segi ketiadaan/kekurangan sumber bekalan bahan mentah yang 

mampu disediakan oleh penduduknya. Keadaan inilah yang menyebabkan penduduk 

di Batam tiada hubungan ekonomi dengan wilayah terdekat mahupun wilayah di 

pedalaman.  

Dengan pembangunan yang semakin maju serta tadbir urus dengan baik oleh 

pentadbiran Bandar Batam, kemampuan sektor awam dan swasta juga turut 

meningkat, seperti dalam merancang dan melaksanakan pelbagai aktiviti atau projek 

fizikal. Sebaliknya dalam masa yang sama wujudnya kemerosotan dari segi 

kemampuan dana pentadbiran. Oleh itu, reka bentuk pembangunan, terutamanya 

reka bentuk aktiviti projek, perlu dirancang dan diperhalusi dengan baik, supaya 

perancangan ini mengambil kira manfaat yang bakal diperolehi dari sektor  awam 

dan swasta. 

Antara impak aktiviti fizikal pentadbiran wilayah yang semakin menurun 

dan terbatas adalah pada sektor penyediaan barang-barang keperluan masyarakat, 

seperti air minum, bekalan elektrik, telefon, sekolah, hospital atau pusat kesihatan 

masyarakat. Sebahagian besar aktiviti fizikal pembangunan ini bertujuan menjamin 

aktiviti masyarakat itu berlangsung secara menyeluruh. Keperluan untuk  

menumpukan pada sesuatu yang ingin dicapai oleh pihak awam dan swasta 

bermakna keperluan ini perlu kesepakatan mengenai tujuan pembangunan bangsa 

atau suatu visi untuk masa depan.  

Oleh kerana sebahagian besar aktiviti fizikal pembangunan sudah berada di 

tangan masyarakat atau pihak swasta, maka masyarakat atau pihak swasta sekarang 

berada di hadapan sebagai pelopor pembangunan dan kerajaan lebih berperanan 

sebagai fasilitator pembangunan bukan sahaja dengan menyediakan pelbagai dasar-

dasar awam yang baik tetapi juga melalui kecekapan dasar awam untuk 

mengarahkan dan menyokong aktiviti masyarakat atau pihak swasta. 

Kawasan perindustrian di Kota Batam disokong oleh adanya Dasar Zon 

Ekonomi Eksklusif dan sumbangan sektor perindustrian terhadap Pembangunan 

PDRB. Ini tentunya akan mengubah hasil penduduk yang bekerja di sektor industri. 

Menurut Zakaria (2013), keadaan tersebut dapat menimbulkan local multiplier effect 

yang berupa proses pembangunan fasiliti di wilayah perindustrian yang juga 

memacu kepada  pertumbuhan ekonomi sekitar wilayah tersebut.  

Pertumbuhan ekonomi merupakan salah satu nilai ukur dari hasil 

pembangunan yang telah dilaksanakan. Menurut Chaude dan Chude (2015), 

penunjuk ini boleh dipakai untuk menentukan arah dasar pembangunan yang akan 

datang. Pertumbuhan ekonomi diharapkan dapat memberi kesan pada peningkatan 

hasil masyarakat dan seterusnya pada peningkatan kesejahteraan negara secara 

keseluruhan. Namun demikian, menurut Jumadi, Pudjiharjo, Maski, dan Khusaini 

(2013), boleh wujud juga keadaan di mana pertumbuhan ekonomi suatu wilayah 

tidak memberi impak positif kepada kesejahteraan masyarakat. Ini disebabkan tahap 

pertumbuhan penduduk yang mengatasi tahap pertumbuhan ekonomi sesebuah 

wilayah tersebut. 

Pertumbuhan ekonomi yang ada tidak terlepas dari peranan Kerajaan  dalam 

mengelola setiap sumber daya terutama anggaran pentadbiran yang dimiliki. 

Kerajaan dan daerah sebagai penyelenggara urusan Kerajaan oleh Kerajaan Daerah 

dan Parlimen Daerah   menurut asas autonomi dan tugas pembantuan dengan prinsip 

autonomi seluas-luasnya dalam sistem dan prinsip Negara Kesatuan Republik 

Indonesia sebagaimana dimaksud dalam Undang Undang Dasar 1945 (UUD, 1945). 

Hubungan kewangan, pelayanan umum, pemanfaatan sumber daya alam dan sumber 

daya lainnya antara Kerajaan pusat dan Kerajaan daerah diatur dan dilaksanakan 

secara adil dan selaras berdasarkan Undang Undang Dasar 1945 (UUD, 1945). 

Menurut Peraturan Menteri Dalam Negeri Nomor 21 Tahun 2011 tentang Perubahan 

kedua atas Peraturan Menteri Dalam Negeri Nomor 13 Tahun 2006 tentang 

pedoman pengelolaan kewangan daerah, Kewangan Daerah adalah semua hak dan 

kewajiban daerah dalam rangka penyelenggaraan Kerajaan daerah yang dapat dinilai 

dengan wang termasuk di dalamnya segala bentuk kekayaan yang berhubungan 

dengan hak dan kewajipan. Sementara pengelolaan kewangan daerah adalah 

keseluruhan kegiatan yang meliputi perancangan, pelaksanaan, penatausahaan, 

pelaporan, pertanggungjawaban, dan pengawasan kewangan daerah tersebut 

(Permendagri, 2011). Pemegang Kekuasaan Pengelolaan Keuangan Daerah adalah 

ketua daerah yang kerana jabatannya mempunyai kuasa menyelenggarakan 

keseluruhan pengelolaan kewangan daerah. Selain itu, berdasarkan Peraturan 

Kerajaan Nomor 58 Tahun 2005 Tentang Pengelolaan Keuangan Daerah 

menjelaskan bahwa pengawasan atas kewangan daerah dilakukan oleh dewan, 

adanya pemeriksaan terhadap pengelolaan kewangan daerah oleh eksternal iaitu 

BPK (Permen, 2005). Berdasarkan penjelasan ini, jelas bahawa salah satu aspek 

penting dalam rangka pelaksanaan pembangunan daerah adalah masalah kewangan 

dan Bajet pentadbiran daerah. 

Setiap komponen bajet pentadbiran dapat dimaksimumkan pengelolaannya 

untuk kesejahteraan masyarakat. Dapatan asli daerah sebagi salah satu komponen 

bajet pentadbiran setidaknya dapat digunakan untuk pembangunan fasiliti kesihatan 

yang bersumber dari levi pelayanan kesihatan yang diberikan oleh Kerajaan  daerah. 

Jadi dalam hal ini dimensi umur panjang dan sihat dalam kadar pembangunan 

manusia dapat tercapai dengan pembangunan fasiliti kesihatan tersebut.  

Lebih lanjut komponen Bajet pentadbiran lainnya iaitu belanja daerah adalah 

semua kewajipan daerah yang diakui sebagai pengurang nilai kekayaan bersih dalam 

tempoh tahun bajet yang bersangkutan (Adelfina & Jember, 2016). Belanja daerah 

diperuntukkan bagi layanan dasar yang harus diperoleh masyarakat, iaitu pendidikan 

dan kesihatan (Calderón & Servén, 2004). Dengan lokasi belanja langsung yang 

tepat maka pembaharuan insfraktuktur serta fasiliti umum dapat meningkatkan 

kesejahteraan masyarakat.  

Tujuan pembangunan daerah adalah untuk meningkatkan kesejahteraan 

masyarakat (Wahyu & Dwirandra, 2015). Produk Domestik Regional Bruto (PDRB) 

merupakan jumlah nilai produk barang dan jasa akhir yang dihasilkan oleh seluruh 

unit produksi dalam suatu wilayah atau daerah pada tempoh tertentu (biasanya satu 

tahun) tanpa memperhitungkan kepemilikan dan PDRB per kapita adalah hasil 

pembahagian Produk Domestik Regional Bruto dengan jumlah penduduk 

pertengahan tahun (Arwati, Dini, & Hadiati, 2013). PDRB per kapita menjadikan 

perubahan pola penggunaan dalam pemenuhan keperluan; dalam hal ini tingkat daya 

beli masyarakat juga akan semakin tinggi. Tingginya daya beli masyarakat akan 

meningkatkan kadar pembangunan manusia kerana daya beli masyarakat merupakan 

salah satu penunjuk komposit dalam IPM yang disebut penunjuk pendapatan. Dapat 

disimpulkan bahwa semakin tinggi PDRB perkapita maka akan menunjukkan 

pertumbuhan ekonomi yang baik dan dapat meningkatkan kesejahteraan masyarakat 

(Adelfina & Jember, 2016). Pertumbuhan ekonomi pada sesuatu daerah seharusnya 

menunjukkan kemampuan masyarakat untuk memenuhi keperluan baik keperluan 

pokok, pendidikan mahupun kesihatan sebagai bentuk kesejahteraan masyarakat di 

suatu daerah tersebut. 

Realitinya pada hari ini  kejayaan sektor ekonomi secara makro di Batam 

seperti itu belum disertai dengan meningkatnya kesejahteraan penduduknya. 

Pelbagai permasalahan sosioekonomi masyarakat muncul di Bandar Batam. Ratusan 

ribu penduduk Batam masih tinggal di rumah-rumah setinggan yang kotor. Anak-

anak yang sepatutnya berada di bangku sekolah terpaksa bekerja untuk membantu 

dan meringankan beban orangtuanya. Hal ini disebabkan masih berlakunya keciciran 

ekonomi dalam kalangan masyarkat, walaupun wujud kemudahan untuk warga 

Batam untuk terlibat secara aktif dengan aktiviti ekonomi sektor formal. Ini 

disebabkan faktor pendidikan, iaitu pekerjaan yang menuntut  pelbagai syarat iaitu 

keperluan seperti kemahiran dan pendidikan yang diperlukan dalam sektor tertentu. 

Pada perekonomian daerah dalam era globalisasi saat ini, Kerajaan  harus 

memegang peranan penting dalam memajukan kondisi ekonominya. Kerajaan  

mempunyai kekuatan yang besar dalam memajukan kondisi ekonomi di samping 

masih ada kekuatan lain iaitu perusahaan swasta yang mana tidak mampu 

menyelesaikan masalah-masalah yang dihadapi saat ini. Untuk meningkatkan 

pertumbuhan ekonomi, Kerajaan harus mulai pembangunan ekonomi yang berkaitan 

dengan masalah peruntukan sumber daya yang dimiliki; sumber daya diperlukan 

sebagai faktor produksi yang penting iaitu tenaga kerja/sumber daya manusia, 

sumber daya alam dan modal. 

Dengan demikian Kerajaan tetap memegang peranan penting dalam 

mengatur perekonomian sesuatu daerah, sebab pengaturan dasar berada pada tangan 

Kerajaan. Dalam era globalisasi sekarang ini, Kerajaan harus mendorong 

pertumbuhan ekonomi (Maryaningsih, 2014). Pertumbuhan ekonomi akan tercapai 

bila Kerajaan berperanan aktif sehingga terwujud dalam bentuk kenaikan 

pendapatan masyarakat secara keseluruhan atau pendapatan daerah (Calderón & 

Servén, 2004).  

Pembangunan ekonomi daerah haruslah menuju ke arah pembangunan 

ekonomi yang mampan. Dengan demikian pembangunan ekonomi tidak hanya 

berpusat di perkotaan / di pusat saja, akan tetapi lambat laun pembangunan tersebut 

akan memperluas tujuan pembangunan sampai ke daerah-daerah (kabupaten atau 

kota) (Adelfina & Jember, 2016). Secara kenyataan bahawa pertumbuhan 

pembangunan ekonomi daerah sangatlah tertinggal dibandingkan dengan 

pertumbuhan pembangunan di wilayah perkotaan/pusat. 

Realiti yang berkembang di Batam antara kawasan hinterland dan mainland 

(bonded) merupakan fenomena sosiologi, ekonomi, budaya mahupun politik yang 

mencerminkan paradoks teoretik tentang modenisasi dan industrialisasi. Dapat 

disaksikan bahawa fenomena yang terjadi di Batam antara kawasan bonded dan 

hinterland mencerminkan proses industrialisasi dan modenisasi tidak berjalan secara 

beriringan. Pada sudut struktural memang ketinggalan dan terbelakang bagi kawasan 

pedalaman dan orang-orang pulau kerana tiada peluang bagi mereka untuk 

mengakses kemudahan sistem ekonomi yang kapitalis dengan corak industrialisasi 

yang berdasarkan teknologi tinggi.  Namun, hal ini bukanlah sebagai faktor tunggal 

yang menyebabkan masyarakat pulau-pulau jauh ketinggalan apabila dibandingkan 

dengan masyarakat di kawasan bonded. 

Demikian juga halnya dengan masalah pendidikan. Di kawasan pedalaman 

diperolehi data hampir 50% penduduk mempunyai tahap pendidikan yang sangat 

rendah di mana mereka tidak menamatkan pengajian hingga ke peringkat sekolah 

dasar. Kemudahan pendidikan juga tidak disediakan dengan secukupnya apabila 

Sekolah Menengah Atas hanya terdapat satu dan Sekolah Menengah Rendah hanya 

terdapat 4 buah sahaja (BAPPEKO, 2017). 

Hal ini menunjukkan adanya perbezaan antara pertumbuhan ekonomi dan 

kesannya kepada masyarakat melalui tahap sosioekonomi yang ada. Oleh itu, 

PTTA
PERPUS

TAKAAN
 TUNKU

 TUN A
MINAH



 
12 

 

penyelidik  berminat untuk mengkaji lebih lanjut tentang kesan dasar pentadbiran 

terhadap pembangunan ekonomi dan  sosioekonomi masyarakat di Bandar Batam. 

 
 

1.3     Penyataan Masalah 
 
Permasalahan dalam kajian ini adalah mengenai isu pembangunan di Bandar Batam 

yang tidak membawa kesan positif terhadap ekonomi dan sosioekonomi masyarakat 

Bandar Batam kerana silapnya percaturan atau perancangan oleh Kerajaan. Ekonomi 

yang semakin berkembang dijangka membantu masyarakat mencapai tahap 

sosioekonomi yang baik. Batam sebagai antara peneraju utama ekonomi negara juga 

sedang melakukan pemulihan ekonomi. Diharapkan sasaran pertumbuhan ekonomi 

Batam tahun 2017 sebanyak 7.5 peratus dapat direalisasikan. Keputusan politik yang 

menjadikan Batam sebagai pusat pembangunan perindustrian membuat Batam 

muncul sebagai kawasan pembangunan perindustrian sangat maju. Aktiviti ekonomi 

yang lengkap di Batam mencerminkan struktur ekonomi di rantau ini disumbangkan 

oleh 71.60% dari  perindustrian pembuatan, 11.13% dari perdagangan, hotel dan 

restoran sebanyak 4.90%, sektor kewangan sebanyak 3.47%, aktiviti ekonomi dalam 

pengangkutan dan komunikasi sebanyak 3.28%, bangunan sebanyak 1.99%, 

kawasan perkhidmatan dan aktiviti ekonomi pertanian masing-masing 1.62% (BPS 

Batam, 2004). 

Dengan semakin berhasilnya pembangunan yang dijanakan pentadbiran 

Bandar Batam, kemampuan masyarakat dan swasta juga semakin meningkat, sama 

ada dalam merancang dan melaksanakan pelbagai aktiviti fizikal atau projek ataupun 

kemampuan dana untuk membiayainya. Kejayaan pembangunan dapat 

meningkatkan hasil dan ekonomi wilayah. Hasil kajian Brata (2004) menunjukkan 

bahawa semakin besarnya hasil sesuatu wilayah maka akan memberi kesan positif 

kepada pertumbuhan ekonomi di wilayah itu. Begitu juga kajian oleh Tambunan 

(2006) turut menyimpulkan bahawa pertumbuhan hasil secara mampan akan 

meningkatkan tahap pertumbuhan ekonomi sesebuah wilayah. Namun sebaliknya 

berlaku di Batam, apabila kejayaan sektor ekonomi secara makro di Batam tidak 

disertai dengan peningkatan sosioekonomi penduduknya.  

Peningkatan ekonomi tidak seiringan dengan peluang pekerjaan dalam 

aktiviti ekonomi samada dalam sektor formal atau tidak. Ini kerana pekerjaan 

tersebut menuntut pelbagai syarat, yang memerlukan kemahiran dan pendidikan 

dalam kalangan penduduk. Berdasarkan data statistik dari Agensi Statistik  Pusat 

(BPS, 2017), diketahui kondisi pendidikan Bandar Batam berada pada kadar 7.2 dan 

diketahui bahwa 60% orang usia produktif memiliki pendidikan di bawah sekolah 

menengah pertama. Malangnya, keadaan ini telah menimbulkan pelbagai 

permasalahan kesejahteraan masyarakat di Bandar Batam yang merangkumi dari 

sektor kesejahteraan ekonomi, kependudukan, pendidikan, kesihatan dan 

sebagainya. Masalah yang timbul semakin rumit apabila disumbangkan dengan 

peningkatan kadar jenayah. Polis serantau melaporkan purata 4,018 kadar jenayah 

dalam kerangka waktu 2011-2017 (Polda Kepri, 2017). Selanjutnya, Arif (2017) 

menyatakan bahawa kadar jenayah berkadar songsang dengan keadaan sosial dan 

ekonomi dalam masyarakat. Jurang inilah yang menyebabkan persoalan sosial 

masyarakat semakin meruncing. 

Beberapa kajian lepas jelas menunjukkan bahawa sepatutnya wujud keadaan 

di mana apabila ekonomi di sesebuah kawasan meningkat, masyarakat di sekitarnya 

seiring merasai atau menikmati kesan positif dari pembangunan itu. Seperti hasil 

kajian Ishak (2014) menunjukkan bahawa pembangunan industri di wilayah 

Kalimantan membawa kesan positif terhadap perekonomian masyarakat. Hasil 

kajian ini selari dengan Hakikat Teori Perroux (dalam Dobrescu & Dobre, 2014) 

iaitu pertama, dalam proses pembangunan akan muncul perindustrian utama yang 

merupakan suatu perindustrian yang menjadi penggerak utama dalam pembangunan 

suatu wilayah. Pembangunan yang terjadi akibat perindustrian ini akan menarik 

industri-industri lain yang memiliki hubungan atau kerjasama dengannya. Kedua, 

apabila suatu perindustrian berkumpul dalam suatu wilayah atau kawasan tertentu, 

keadaan ini akan membantu melancarkan proses pertumbuhan ekonomi setempat.  

Selanjutnya, pelbagai pembangunan di Bandar Batam selayaknya membawa 

kesan positif terhadap sosioekonomi masyarakat Bandar Batam. Beberapa fakta 

empiris menunjukkan bahawa pembangunan kapasiti infrastruktur di suatu wilayah 

berjalan seiring dengan pembangunan ekonominya (Calderón & Servén, 2004; 

Démurger, 2001; Maryaningsih, 2014). Hal ini kerana pembangunan ekonomi telah 

menuntut ketersediaan prasarana dan infrastruktur yang mencukupi untuk keperluan 

penduduk. Penyediaan infrastruktur menyokong peningkatan produktiviti faktor-

faktor produksi.  Namun, di Batam telah berlaku sebaliknya. Persoalan yang timbul 

adalah di mana silapnya percaturan atau perancangan dari Kerajaan terhadap perkara 

ini. Justeru, kajian ini bermatlamat untuk merungkai apakah yang berlaku di sebalik 

permasalahan ini. 

 
1.4     Persoalan Kajian 

 
Pada dasarnya soalan utama dalam kajian ini adalah untuk menganalisis 

bagaimanakah bajet pentadbiran melalui pembangunan ekonomi berkesan terhadap 

pembangunan sosioekonomi masyarakat Bandar Batam. Selain dari itu kajian ini 

dijalankan untuk menjawab soalan-soalan seperti berikut:  

1.4.1 Bagaimanakah keadaan pentadbiran Bandar Batam, Pembangunan ekonomi 

dan sosioekonomi masyarakat Bandar Batam?  

1.4.2 Adakah terdapat hubungan antara Pentadbiran Bandar Batam terhadap 

Pembangunan Ekonomi di Bandar Batam? 

1.4.3 Adakah terdapat hubungan antara Pentadbiran Bandar Batam dengan 

Pembangunan Sosioekonomi Masyarakat di Bandar Batam? 

1.4.4 Bagaimanakah bentuk Kerangka Pentadbiran Bandar Batam yang kukuh ke 

arah Pembangunan Sosioekonomi Masyarakat di Bandar Batam yang 

dicadangkan? 

 
1.5     Objektif Kajian 

 
 

Selaras dengan itu, matlamat yang cuba dicapai dalam kajian ini adalah 

mencadangkan kerangka pentadbiran Bandar Batam bagi kesejahteraan hidup 

masyarakat bandar Batam. Bagi penduduk Bandar Batam, kajian ini dapat memberi 

maklumat tentang bagaimana keadaan sosioekonomi di kawasan tersebut, sementara 

bagi Kerajaan Indonesia sebagai bahan kajian bagaimana Bajet yang ada dapat 

mempengaruhi perkembangan sosioekonomi masyarakat. Lebih jauh secara 

akademik, penyelidikan ini berguna dalam meningkatkan laporan saintifik dalam 

bidang ekonomi. Berdasarkan permasalahan kajian yang telah dibincangkan, maka 

objektif kajian adalah seperti berikut: 

1.5.1 Menganalisis secara deskriptif  keadaan pentadbiran Bandar Batam, dari segi 

pembangunan ekonomi dan sosioekonomi masyarakatnya. 

1.5.2 Mengkaji hubungan antara pentadbiran Bandar Batam terhadap 

pembangunan ekonomi di Bandarnya. 

1.5.3 Mengkaji hubungan antara pentadbiran Bandar Batam terhadap 

pembangunan sosioekonomi masyarakat. 

1.5.4 Membentuk kerangka pentadbiran Bandar Batam ke arah pembangunan 

sosioekonomi masyarakatnya. 

 
1.6     Hipotesis 
 
Dalam kajian ini telah dibentuk beberapa hipotesis berdasarkan persoalan dan 

objektif kajian. Hipotesis tersebut adalah seperti berikut: 

i. Hipotesis Nul (Ho): Tidak terdapat hubungan antara Pentadbiran Bandar Batam 

Terhadap Pembangunan Ekonomi di Bandar Batam 

 Hipotesis Alternatif (Ha) : Terdapat hubungan antara Pentadbiran Bandar Batam 

Terhadap Pembangunan Ekonomi di Bandar Batam 

ii. Hipotesis Nul (Ho): Tidak terdapat hubungan antara Pentadbiran Bandar Batam 

dengan Pembangunan Sosioekonomi Masyarakat di Bandar Batam.  

Hipotesis Alternatif (Ha): Terdapat hubungan antara Pentadbiran Bandar Batam 

dengan Pembangunan Sosioekonomi Masyarakat di Bandar Batam 

iii. Hipotesis Nul (Ho): Tidak terdapat kesan yang signifikan antara bajet 

pentadbiran melalui Pembangunan ekonomi terhadap Pembangunan 

sosioekonomi masyarakat bandar Batam 

 Hipotesis Alternatif (Ha): Terdapat kesan yang signifikan antara bajet 

pentadbiran melalui Pembangunan ekonomi terhadap Pembangunan 

sosioekonomi masyarakat bandar Batam 

 
1.7     Skop Kajian 
 
Kajian ini memfokuskan tentang kesan dasar perbelanjaan Batam terhadap  

pembangunan ekonomi dan sosioekonomi masyarakat di Bandar Batam. Kajian ini 

melibatkan aspek ekonomi dan sosial sahaja dan melibatkan responden kajian yang 

terdiri dari Kerajaan wilayah, penduduk setempat yang merupakan sumber data 

primer. Manakala bahan-bahan terbitan atau data perangkaan berkaitan ekonomi, 

penduduk, pelaburan dan sebagainya adalah dalam bentuk data sekunder dari  tahun 

2011 hingga 2017dari Jabatan Kerajaan Indonesia. Sejumlah masyarakat setempat 

telah terpilih sebagai responden yang dipilih secara rawak bebas sebagai sampel 

bagi kajian menggunakan kaedah soal selidik dan temu bual. 

Kajian ini menggunakan kaedah kuantitatif dan kaedah kualitatif  atau mixed 

method dan hasil kajian diharapkan dapat memberi jawapan sebenar kepada 

persoalan terhadap dasar pentadbiran melalui perkembagan ekonomi sama ada 

berkesan atau tidak dalam pembangunan sosioekonomi masyarakat Bandar Batam. 

 
1.8     Kepentingan Kajian 
 
 
Terdapat pelbagai kepentingan yang ingin dicapai dari kajian ini; antara lain ialah 

pengembangan korpus ilmu pengetahuan dan sumbangan praktis kepada kerajaan 

Indonesia itu sendiri. Antara kepentingan tersebut adalah: Pertama, untuk pengkaji 

meningkatkan pengetahuan dan kemahiran dalam bidang kajian, iaitu kajian yang 

berkaitan dengan masalah masyarakat yang berada jauh di kawasan pedalaman yang 

berhubungan dengan dasar pentadbiran dan kesejahteraan sosial. Kedua, aspek 

korpus keilmuan. Adalah diharapkan kajian ini dapat menjadi medan percambahan 

ilmu berkaitan dengan kesejahteraan masyarakat yang mempunyai cabang dan 

penilaian yang berbeza mengikut individu dan persekitaran. Diharapkan kajian ini 

lebih dilihat dengan jelas dalam konteks kualitatif berbanding kuantitatif. Selain itu, 

ianya amat berguna dalam pengembangan, pemahaman dan penaakulan bagi 

pengembangan ilmu pengetahuan. Dari aspek praktis, hasil kajian ini diharapkan 

dapat memberikan informasi yang objektif kepada pihak berkaitan dan 

berkepentingan dalam mengambil keputusan dan dasar mengenai pemberdayaan 

masyarakat di kawasan Bandar Batam. Ketiga, sebagai sumbangan pemikiran 

terhadap pengambilan dasar yang strategik  terhadap peningkatan ekonomi Batam. 

 

1.9   Kesimpulan 

Berdasarkan perbincangan sebelumnya dapat disimpulkan bahwa permasalahan 

dalam kajian ini adalah mengenai isu pembangunan di Bandar Batam yang tidak 

membawa kesan positif terhadap sosioekonomi masyarakat Bandar Batam kerana 

silapnya percaturan atau perancangan oleh Kerajaan. Ekonomi yang semakin 

berkembang dijangka membantu masyarakat mencapai tahap sosioekonomi yang 

baik. Dalam kajian ini telah dibentuk beberapa hipotesis berdasarkan persoalan dan 

objektif kajian. Kajian ini menganalisis bagaimanakah bajet pentadbiran melalui 

pembangunan ekonomi berkesan terhadap pembangunan sosioekonomi masyarakat 

Bandar Batam. Matlamat yang cuba dicapai oleh kajian ini adalah mencadangkan 

kerangka pentadbiran Bandar Batam bagi kesejahteraan hidup masyarakat Bandar 

Batam. Bagi penduduk Bandar Batam, kajian ini dapat memberi maklumat tentang 

bagaimana keadaan sosioekonomi di kawasan tersebut, sementara bagi Kerajaan  

Indonesia kajian ini sebagai bahan kajian tentang bagaimana Bajet yang ada dapat 

mempengaruhi perkembangan sosioekonomi masyarakat. Kajian ini memfokuskan 

tentang kesan dasar perbelanjaan Batam terhadap pembangunan ekonomi dan 

sosioekonomi masyarakat di Bandar Batam. Kajian ini melibatkan aspek ekonomi 

dan sosial sahaja dan melibatkan responden kajian yang terdiri dari Kerajaan 

wilayah, penduduk setempat yang merupakan sumber data primer.  

BAB II 
 
 
 
 

KAJIAN LITERATUR 
 

 
2.1     Pengenalan 
 
 
Dalam bab I telah dibincangkan dengan jelas bagaimana peranan dasar Kerajaan  

yang boleh memberi impak kepada perkembangan sosioekonomi bagi penduduk di 

Bandar Batam. Pengaruh dan sokongan politik amat penting dalam mempercepatkan 

proses pembangunan dan perindustrian di bandar tersebut. Selanjutnya dalam bab II, 

pengkaji akan membincang dan menyokong kajian ini menerusi penelitian terhadap 

kajian lepas yang relevan dengan kajian ini, serta meneliti teori-teori yang boleh 

menyokong kajian dan hujah-hujan yang berkaitan. Kajian lepas berkaitan dengan 

anggaran pentadbiran menjelaskan tentang konsep pengertian Bajet pentadbiran 

yang berlaku di Indonesia. Konstruk Bajet pentadbiran di Indonesia diertikan 

sebagai pengurusan hasil wilayah atau disebut Bajet Pendapatan dan Belanja Daerah 

(APBD) dan belanjawan modal.  

Untuk selanjutnya dalam kajian ini, bajet pentadbiran akan dijelaskan 

melalui komponen dari APBD dan belanjawan modal. Manakala konstruk 

Pembangunan ekonomi menjelaskan konsep pertumbuhan ekonomi sebagai 

perubahan tahap aktiviti ekonomi yang berlaku dari tahun ke tahun; perbandingan 

hasil nasional turut dilakukan dari tahun ke tahun, yang lebih dikenali dengan kadar 

pertumbuhan ekonomi. Penekanan di sini adalah pada proses kerana mengandungi 

unsur perubahan dan menunjukkan pertumbuhan ekonomi dilihat dalam masa yang 

cukup lama. Pertumbuhan ekonomi ke arah nilai positif dapat meningkatkan sumber 

hasil negara yang memboleh dan menggalakkan Kerajaan memperuntukkan 

sebahagian dana untuk kesihatan dan pendidikan penduduk. 

Pendekatan teoretik mahupun hasil kajian empirik sering kali memberikan 

kesimpulan bahawa ketinggalan atau keterbelakang masyarakat dalam mengikuti 

arus modenisasi dan industrialisasi bersumber pada  dua perkara yang utama. 

Pelbagai penemuan empiris yang merujuk kepada pendekatan subjektif psiko-

kultural (psiko-budaya) memberikan kesimpulan bahawa ketinggalan dan 

keterbelakangan sebahagian masyarakat dalam memberikan maklum balas 

modenisasi/ industrialisasi lebih berkaitan dengan faktor psikologis individu. 

Manakala faktor-faktor subjektif lain seperti kurangnya pendidikan, sikap tradisional 

yang fatalistik dan ketiadaan motivasi/ keperluan berprestasi.  

Umumnya mengetahui bahawa usaha-usaha untuk meningkatkan 

kesejahteraan rakyat Indonesia telah dilakukan sejak awal kemerdekaan lagi. Hal ini 

dapat dilihat pada pembukaan UUD 1945 yang memberikan mandat untuk 

memperbaiki kesejahteraan rakyat Indonesia (UUD, 1945).  Dalam bidang 

kesihatan, pihak pentadbiran telah melancarkan pelbagai usaha untuk meningkatkan 

kualiti sumber manusia Indonesia dan memperkenalkan sistem pampasan sosial. 

Namun, strategi pertumbuhan ekonomi yang cepat yang tidak diikuti pembahagian 

yang sama rata merupakan kesalahan besar yang dilakukan para pemimpin negara-

negara sedang membangun, termasuk Indonesia.  

Jika boleh disimpulkan di peringkat awalan, bahawa penyebab kepada 

kemiskinan di Indonesia bukanlah disebabkan kurangnya sumber alam, dan bukan 

faktor bukan semula jadi, tetapi disebabkan oleh kesilapan dalam dasar ekonomi. 

Pentadbiran wilayah dan pentadbiran desa sebaiknya hanya melakukan pekerjaan 

yang benar-benar mampu diurus dan tadbir oleh mereka sahaja. Bagi mencapai 

kemampuan dan kemampanan kerajaan, pentadbiran wilayah dan desa perlu 

bekerjasama dengan pihak-pihak yang lain, terutama bagi yang berminat dalam 

program mengurangkan kadar kemiskinan. Autonomi wilayah dan desa hendaknya 

diarahkan terutama untuk mengurangkan kemiskinan tempatan. Dalam proses ke 

arah itu, amat diperlukan bantuan yang akan menyokong penyertaan penduduk 

miskin dalam proses pembangunan di persekitarannya, menggalak dan membuka 

peluang kepada mereka untuk menyelesaikan masalah kemiskinan secara bersama.  

2.2     Bajet Pentadbiran 
 
 
2.2.1  Pengertian 

Bajet pentadbiran dalam istilah Indonesia diertikan sebagai pengurusan hasil 

wilayah atau disebut Bajet pendapatan dan belanja daerah (APBD) dan 

belanjawan modal. Untuk selanjutnya dalam kajian ini, bajet pentadbiran akan 

dijelaskan melalui komponen dari Bajet Pendapatan dan Belanja Daerah (APBD) 

dan belanjawan modal. 

Hasil bagi setiap wilayah di Indonesia adalah hak semua wilayah yang 

diakui sebagai penambah nilai kekayaan bersih mengikut tahun dasar tersebut 

diperolehi. Sedangkan perbelanjaan wilayah adalah menjadi kewajipan semua 

wilayah yang diakui sebagai pengurang nilai kekayaan bersih mengikut tahun 

bajet tersebut. 

Pengertian dari Bajet Pendapatan dan Belanja Daerah (APBD) yang 

selanjutnya disebut APBD dalam Undang-Undang No. 32 Tahun 2004 

menyentuh berkenaan kewangan tahunan Kerajaan dan wilayah yang ditetapkan 

dengan peraturan wilayah. Selanjutnya Peraturan Kerajaan No. 105 Tahun 2000 

menyebutkan bahawa penerimaan wilayah adalah semua penerimaan wang tunai 

wilayah dalam tempoh tahun bajet tertentu.  

Hasil wilayah adalah semua penerimaan wang tunai wilayah dalam 

tempoh tahun bajet tertentu yang menjadi hak wilayah. Pengeluaran wilayah 

adalah semua pengeluaran wang tunai wilayah dalam tempoh tahun bajet tertentu. 

Pembelanjaan wilayah adalah semua pengeluaran wang tunai wilayah dalam 

tempoh tahun yang tertentu yang menjadi beban wilayah. 

Keputusan Menteri Dalam Negara Nomor 29 Tahun 2002 menyatakan 

bahawa APBD disusun berdasarkan pendekatan prestasi, iaitu suatu sistem bajet  

yang mengutamakan usaha pencapaian hasil kerja atau output dari perancangan 

wang tunai kos atau input yang ditetapkan. Selanjutnya, Kerajaan wilayah 

bersama-sama dengan Parlimen Daerah akan menyusun arah dan dasar awam 

APBD yang mengandungi petunjuk dan ketentuan awam yang disepakati sebagai 

pedoman dalam penyusunan Bajet Pendapatan dan Belanja Daerah (APBD). 

Menurut struktur APBD yang berlaku sekarang, pengeluaran wilayah 

terdiri dari dua komponen iaitu pengeluaran rutin dan pengeluaran pembangunan. 

Pengeluaran rutin merupakan jumlah beban Kerajaan  wilayah yang terdiri dari 

perbelanjaan pegawai dan perbelanjaan bukan pegawai yang secara terus menerus 

dibiayai mengikut tempoh yang ditetapkan. Manakala pengeluaran pembangunan 

pula adalah jumlah beban yang merupakan projek fisikal mahupun bukan fisikal 

dalam suatu tempoh tertentu. 

APBD dapat diertikan sebagai suatu daftar yang mengandungi perincian 

sumber-sumber hasil wilayah dan pelbagai pengeluaran wilayah dalam waktu 

satu tahun. UU Nomor 32 Tahun 2003 mengertikan APBD sebagai rancangan 

kewangan tahunan Kerajaan wilayah yang telah dibahas dan dipersetujui bersama 

oleh Kerajaan wilayah dan Parlimen Daerah dan ditetapkan dengan Peraturan 

Wilayah (Perda). 

APBD dalam era autonomi wilayah disusun dengan pendekatan prestasi. 

Bajet dengan pendekatan prestasi adalah suatu sistem bajet yang mengutamakan  

usaha pencapaian hasil prestasi atau output dari perancangan wang tunai biaya 

atau input yang ditetapkan. APBD pada dasarnya memuat rancangan kewangan 

yang diperolehi dan digunakan oleh Kerajaan Wilayah dalam kerangka 

melaksanakan kuasanya untuk penyelenggaraan perbelanjaan awam dalam satu 

tahun bajet. Sesuai dengan pendekatan prestasi yang digunakan dalam 

penyusunan APBD, setiap peruntukan biaya yang dirancang harus dikaitkan 

dengan tahap pelayanan atas hasil yang diharapkan dapat dicapai (Ciocina et al., 

2014). 

Bajet pendapatan dan belanja daerah merupakan suatu gambaran atau alat 

pengukur penting bagi kejayaan sesuatu wilayah dalam meningkatkan potensi 

ekonomi sesebuah wilayah di Indonesia. Ertinya, jika ekonomi wilayah 

mengalami pertumbuhan, maka akan memberi kesan yang positif terhadap 

peningkatan Hasil Asli Wilayah, khususnya penerimaan cukai-cukai wilayah 

(Saragih, 2003). 

Menurut Mardiasmo (2002), salah satu aspek dari Kerajaan  wilayah yang 

harus diatur secara teliti adalah masalah pengurusan kewangan wilayah dan bajet 

wilayah. Bajet Wilayah atau Bajet pendapatan dan belanja daerah merupakan 

instrumen dasar yang utama bagi Kerajaan wilayah. Sebagai instrumen dasar, 

bajet wilayah menduduki tempat utama dalam usaha pengembangan keupayaan 

dan keberkesanan Kerajaan  wilayah. 

Bajet wilayah digunakan sebagai alat untuk menentukan jumlah hasil dan 

pengeluaran, membantu pengambilan keputusan dan perancangan pembangunan, 

pembenaran pengeluaran di masa-masa yang akan datang, sumber pengembangan 

ukuran-ukuran standard untuk penilaian prestasi, alat untuk memotivasi pegawai 

dan alat koordinasi bagi semua aktiviti pelbagai unit kerja. Dalam perkara ini, 

proses penyusunan dan pelaksanaan bajet hendaklah difokuskan kepada usaha 

untuk menyokong pelaksanaan aktiviti atau program yang menjadi keutamaan 

dan rujukan kepada wilayah yang berkaitan (Sasana, 2012). 

Bajet pendapatan dan belanja daerah dapat pula menjadi saranan bagi 

pihak-pihak tertentu untuk melihat kemampuan wilayah sama ada dari segi hasil 

mahupun segi perbelanjaan. Bajet Pendapatan dan belanja kerajaan merupakan 

rancangan kerja kewangan wilayah yang sangat penting dalam kerangka 

penyelenggaraan fungsi wilayah autonomi. Boleh dikatakan bahawa APBD 

sebagai alat atau wadah untuk menampung pelbagai kepentingan awam yang 

diwujudkan melalui pelbagai aktiviti dan program, di mana saat tertentu 

manfaatnya benar-benar dirasakan oleh masyarakat (Chao, You, Pedersen, Hug, 

& Alkema, 2018). 

 
Pendapatan daerah meliputi semua penerimaan wang melalui akaun Kas 

Umum Daerah, yang menambah ekuiti dana lancar, yang merupakan hak daerah 

dalam satu tahun Bajet yang tidak perlu dibayar kembali oleh Daerah. 

Pendapatan daerah terdiri dari: 

a.   Hasil asli wilayah, iaitu: 

i. Cukai daerah; 

ii. Levi daerah; 

iii. Hasil pengelolaan kekayaan daerah yang dipisahkan; dan 

iv. Lain-lain PAD yang sah, terdiri dari: 

v. Hasil penjualan kekayaan daerah yang tidak dipisahkan; 

vi. Jasa giro; 

vii. Pendapatan bunga; 

viii. Penerimaan atas tuntutan ganti kerugian daerah; 

ix. Penerimaan komisi, potongan atau pun bentuk lain sebagai akibat dari 

penjualan dan/atau pengadaan barang dan/atau jasa oleh daerah; 

x. Penerimaan keuntungan dari selisih nilai tukar rupiah terhadap mata wang 

asing; 

xi. Pendapatan denda atas keterlambatan pelaksanaan pekerjaan; 

xii. Pendapatan denda cukai; 

xiii. Pendapatan denda levi; 

xiv. Pendapatan hasil eksekusi atas jaminan; 

xv. Pendapatan dari pengembalian; 

xvi. Fasiliti sosial dan fasiliti umum; 

xvii. Pendapatan dari penyelenggaraan pendidikan dan pelatihan; dan 

xviii. Pendapatan dari ansuran/cicilan penjualan. 

b.   Dana Perimbangan; terdiri dari: 

i. Dana Bagi Hasil (DBH) 

ii. Dana Peruntukan Umum (DAU), dan 

iii. Dana Peruntukan Khusus (DAK) 

c.   Lain-lain pendapatan daerah yang sah, meliputi: 

i. Hibah berasal dari Kerajaan, Kerajaan daerah lainnya, 

badan/lembaga/organisasi swasta dalam negeri, kelompok 

masyarakat/perseorangan, dan lembaga luar negeri yang tidak mengikat; 

ii. Dana darurat dari Kerajaan  dalam rangka penanggulangan mangsa/ kerusakan 

akibat bencana alam; 

iii. Dana bagi hasil cukai dari provinsi kepada kabupaten/kota; 

iv. Dana penyesuaian dan dana autonomi khusus yang ditetapkan oleh Kerajaan; 

v. Dana tambahan DBH-Minyak dan Gas Bumi 

vi. Bantuan kewangan dari provinsi atau dari Kerajaan  daerah lainnya. 

 
2.2.2  Komponen 
 
 
2.2.2.1  Hasil Wilayah 
 
 
Hasil wilayah adalah merujuk kepada peruntukan-peruntukan bagi perbelanjaan 

atas sumber-sumber penerimaannya terkait dengan fungsi desentralisasi wilayah 

PTTA
PERPUS

TAKAAN
 TUNKU

 TUN A
MINAH



 
24 

 

memiliki dasar penuh untuk menentukan saiz dan sektor apa yang akan 

dibelanjakan (kecuali DAK yang digunakan untuk keperluan khusus). Menurut 

Undang-Undang Nomor 33 Tahun 2004 tentang Keseimbangan Kewangan 

Antara Pusat dan Wilayah, sumber penerimaan wilayah terdiri dari Hasil Asli 

Wilayah, Dana Keseimbangan, dan lain-lain hasil yang sah. 

 
 
 
 
 
 
I. Hasil Asli Wilayah   
 
 
Bagi pelaksanaan aktiviti Kerajaan dan pembangunan, Kerajaan  wilayah 

memerlukan dana untuk membiayai pengeluaran dalam kerangka penyediaan 

barang-barang awam dan perkhidmatan kepada masyarakat. Aktiviti rutin 

Kerajaan wilayah tersebut antara lain dapat dibiayai dengan melakukan 

pemberdayaan Hasil Asli Wilayah melalui pengembangan sektor-sektor 

berpotensi yang ada di wilayah (Sasana, 2012). 

Menurut Undang-Undang Nomor 33 Tahun 2004, PAD merupakan 

penerimaan yang diperolehi dari wilayah berdasarkan sumber-sumber dalam 

wilayahnya sendiri yang telah dikutip berdasarkan peraturan wilayah (Perda) 

sesuai dengan peraturan perundang-undangan yang berlaku. Hasil boleh terdiri 

dari cukai wilayah, hasil pengurusan kekayaan wilayah yang dipisahkan, dan lain-

lain hasil asli wilayah yang sah. Dari tahun ke tahun dasar mengenai Hasil Asli 

Wilayah di setiap provinsi, kabupaten dan kota relatif tidak banyak perubahan. 

Sumber PAD 85% masih berasal dari cukai dan usaha-usaha daerah (BAPPEKO, 

2014). Ertinya, sumber utama PAD komponennya juga yang terdiri atas cukai 

wilayah, dan bahagian keuntungan dari Badan Usaha Milik Wilayah (BUMD). 

Wilayah dengan PAD yang meningkat setiap tahun menunjukkan wilayah 

tersebut mampu membangun secara kendiri tanpa bergantung kepada dana dari 

pusat. Sebaliknya, jika peningkatan PAD dilihat berkesan terhadap perekonomian 

wilayah yang statik atau semakin buruk, maka belum dapat dikatakan bahawa 

peningkatan PAD merupakan kejayaan pelaksanaan autonomi wilayah. Ini kerana 

antara peranan Kerajaan wilayah dalam perekonomian wilayah cenderung akan 

